

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2022 թվականի պետական բյուջեով կապիտալ ծրագրերին հատկացված միջոցների շրջանակներում կատարել միջհոդվածային վերաբաշխում 81,307.6 հազար դրամ գումարի չափով, ինչպես նաև 1,400.3 հազար դրամ գումարի չափով կատարել փոփոխություն օբյեկտների հատկացումների միջև։ 
Նախագծով վերաբաշխումը կատարվում է 1183 ծրագրի 32001 միջոցառուման շրջանակներում:
Ընթացիկ իրավիճակը և խնդիրները.
ՀՀ կառավարության 2022 թվականի նոյեմբերի 24-ի N 1812-Ն որոշմամբ 1,9 մլրդ ՀՀ դրամ գումար է հատկացվել մարզպետարաններին՝ վերջիններիս ենթակայությամբ գործող դպրոցներում անհետաձգելի կապիտալ ծախսերի իրականացման համար: ՀՀ Արագածոտնի մարզպետարանին 230,6 մլն ՀՀ դրամ հատկացվել է թվով 15 դպրոցի շենքային պայմանների բարելավման համար, սակայն հետագայում պարզվել է, որ 7 դպրոցի համար գնման գործընթացը նախքան որոշման ընդունումը իրականացվել է ՊՈԱԿ-ների կողմից, այլ ոչ թե մարզպետարանի, հետևաբար պայամնագրերի կողմ հանդիսանում են ՊՈԱԿ-ները: Այդ դպրոցներն են.
1. «Ակունքի միջնակարգ դպրոց» ՊՈԱԿ /մարզադահլիճի վերանորոգում/
2. «Աշտարակի Սմբատ Շահազիզի անվան հ. 2 հիմնական դպրոց» ՊՈԱԿ /հանդիսությունների դահլիճի վերանորոգման և սպորտային դաշտի հողային աշխատանքներ/
3. «Դավթաշենի Ա.Վարդանյանի անվան միջնակարգ դպրոց» ՊՈԱԿ /մարզադահլիճի (ներառյալ՝ հանդերձարանների) վերանորոգում/
4. «Փարպիի Ղազար Փարպեցու անվան միջնակարգ դպրոց» ՊՈԱԿ /ներքին հարդարում և մարզադահլիճի վերանորոգում/
5. «Արտենիի թիվ 1 միջնակարգ դպրոց» ՊՈԱԿ /հանդիսությունների դահլիճի վերանորոգում/
6. «Ներքին Սասնաշենի Հ.Հովհաննիսյանի անվան միջնակարգ դպրոց» ՊՈԱԿ /շենքի տանիքի վերանորոգում/
7. «Արտենիի հիմնական դպրոց» ՊՈԱԿ /միջանցքների (ներառյալ՝ տանիքի հատվածի) վերանորոգում/:
Հաշվի առնելով վերոգրյալը՝ Նախագծով նախատեսվում է կատարել միջհոդվածային վերաբաշխում և գումարները հատկացնել դպրոցներին կապիտալ դրմաշնորհի ձևով:
ՀՀ Տավուշի մարզպետարանին ՀՀ կառավարության 2022 թվականի նոյեմբերի 24-ի N 1812-Ն որոշմամբ հատկացվել է 281,3 մլն ՀՀ դրամ գումար թվով 11 դպրոցի շենքային պայմանների բարելավման համար: Աշխատանքներն ավարտական փուլում են: Միաժամանակ, դպրոցներից մեկի՝ Այգեձորի միջնակարգ դպրոցի համար անհրաժեշտ է կատարել աշխատանքների ծավալների ավելացում (դպրոցում իրականացվում են ջեռուցման համակարգի կառուցման աշխատանքներ, անհրաժեշտ է ձեռք բերել ալյումինե ջեռուցիչ մարտկոց), որը չի գերազանցում ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետով սահմանված 10 տոկոսը: Գումարը Նախագծով նախատեսվում է հատկացվնել նույն որոշմամբ Գետահովիտի միջնակարգ դպրոցի շենքի տանիքի վերանորոգման համար հատկացված գումարից, որի շրջանակներում իրականացված մրցույթի արդյունքում առաջացել էր տնտեսում: Այսպես, Նախագծով առաջարկվում է Գետահովիտի միջնակարգ դպրոցի համար հատկացումից նվազեցնել 1,400.3 հազար դրամ գումար և այդքանով ավելացնել Այգեձորի միջնակարգ դպրոցի համար հատկացված գումարը:

Կարգավորման նպատակը և բնույթը. 
Որոշման նախագծի ընդունմամբ կապահովվի ՀՀ կառավարության 24.11.2022թ.-ի N 1812-Ն որոշմամբ դպրոցների շենքային պայմանների բարելավման համար հատկացված գումարների իրացումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում փոփոխություններ և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում առաջանում է եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026 թթ. Ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



